
Cofnodion cyfarfod cyntaf y Grŵp Trawsbleidiol ar Glefyd yr Afu a Chanser yr 
Afu 
Dydd Iau 3 Mawrth 2022 
 
Yn bresennol 
Pamela Healy – Prif Weithredwr 
Joel James AS 
Dr Lee Gonzalez 
Mark Isherwood AS 
Rhun ap Iorwerth AS 
Heledd Roberts – Rheolwr Swyddfa, y Senedd 
Richard Daniels – Rheolwr Polisi a Materion Cyhoeddus 
William Williams – Cynrychiolydd Cleifion 
Sarah Lowther – Swyddog Datblygu Allgymorth 
Dr Andrew Yeoman – Ymgynghorydd Hepatoleg 
 
Rhanddeiliaid allanol 
Shailesh Mistry – Norgine 
Karen Owen – Bwrdd Iechyd Betsi Cadwaladr 
Pat Powell – Cynghrair Gwirfoddoli Torfaen 
Jamie Harris – Barod, Abertawe 
Julie Adams – Ymddiriedolaeth Afu Prydain 
 
Ymddiheuriadau 
Jayne Bryant AS 
Altaf Hussain AS 
Sarah Murphy AS 
Paul Davies AS 
Vaughan Gething AS 
Janet Finch-Saunders AS 
Dr Andrew Godkin – Hepatolegydd 
Dr Minesh Patel – Gastroenterolegydd 
Andrew Misell – Alcohol Change 
Joanne Hughes – Nyrs Arbenigol yr Afu 
 
Cofnodion 
 
Agorodd Joel James AS gyfarfod cyntaf y Grŵp Trawsbleidiol ar Glefyd yr Afu a 
Chanser yr Afu.  
 
Joel James 
Eglurodd Joel mai diben y grŵp yw codi ymwybyddiaeth a phroffil clefyd yr afu a 
chanser yr afu yng Nghymru.  Dylid dwyn y Llywodraeth i gyfrif wrth inni symud o’r 
Cynllun Cyflawni ar gyfer Clefyd yr Afu i’r Dull Datganiad Ansawdd.  
 
Nododd Joel ychydig o ystadegau allweddol sy'n dangos yr angen am fwy o 
ymwybyddiaeth ynghylch canlyniadau cleifion yng Nghymru.  Mae’r rhain yn 
cynnwys y ffaith bod marwolaethau yn sgil clefyd cronig yr afu wedi mwy na dyblu yn 
yr ugain mlynedd diwethaf. Mae gormod o bobl yn cael diagnosis hwyr o glefyd yr 

afu. Yn anffodus, mae hyn yn golygu bod llai o opsiynau ar gael o ran triniaeth. Mae 
modd atal 90 y cant o achosion o glefyd yr afu.  
 
Tynnodd Joel sylw hefyd at y ffaith bod clefyd yr afu yn aml yn cael ei gysylltu ag 
alcohol. Mae angen herio'r rhagfarn hon, gan fod nifer o ffactorau yn gallu arwain at 
glefyd yr afu.  
 
Richard Daniels 
Cynigiodd Richard Daniels y dylid derbyn Joel James AS fel Cadeirydd y Grŵp 
Trawsbleidiol. Cytunwyd yn unfrydol ar hyn.  
 
Diolchodd Joel i bawb am y cyfle.  
 
Pam Healy 
Roedd Pam wrth ei bodd ein bod yn cefnogi’r Ysgrifenyddiaeth ar gyfer y Grŵp 
Trawsbleidiol ar Glefyd yr Afu a Chanser yr Afu, gan fod Ymddiriedolaeth Afu 
Prydain yn gweld hwn fel cam pwysig yn ein taith o ran cynyddu ymwybyddiaeth a 
phroffil clefyd yr afu yng Nghymru, ac o ran datblygu blaenoriaethau i wella 
canlyniadau a gofal i gleifion clefyd yr afu yng Nghymru.  
 
Diolchodd Pam i Joel James am ei gefnogaeth o ran noddi’r cyfarfod hwn ac o ran 
cadeirio'r Grŵp Trawsbleidiol.  
 
Diolchodd Pam i William Williams am ei holl waith ymgyrchu, a’i waith o ran 
hyrwyddo’r grŵp hwn a’r broses o gynnal y cyfarfod cyntaf.  Cafodd William 
broblemau gyda chlefyd yr afu am y tro cyntaf ym 1994, ond ni chafodd ddiagnosis o 
Cholangitis Sglerosing Cynradd (PSC) tan 2003. Nid oes unrhyw driniaeth ar gyfer y 
clefyd hwn, sy’n afiechyd cynyddol. Mae William yn frwd dros wella ymwybyddiaeth 
ymhlith meddygon teulu ynghylch clefyd yr afu, a chael diagnosis cynnar. Mae wedi 
codi arian ar gyfer clefyd yr afu yng Nghymru. Mae William wedi ymgyrchu am 
bolisïau i wella gofal cleifion a chanlyniadau, ac wedi sicrhau sylw ar BBC Cymru ac 
S4C ynghylch clefyd yr afu yng Nghymru. Mae hefyd yn cynrychioli cleifion ar y Grŵp 
Gweithredu Clefydau’r Afu. 
 
Diolchodd Pam i Dr Andrew Yeoman am siarad heddiw ac am ei holl waith ynghylch 
clefyd yr afu yng Nghymru. 
 
Dywedodd Pam wrth y rhai a oedd yn bresennol y byddwn yn cynnal ein sioe 
deithiol, Caru Eich Afu, ar Blas Roald Dahl ddydd Mawrth 22 Mawrth, rhwng 10am a 
4pm, ac estynnodd wahoddiad i bawb ymuno â ni ar y diwrnod. 
 

William Williams 
Diolchodd William i bawb am eu gwaith o ran tynnu’r Grŵp Trawsbleidiol hwn at ei 
gilydd. Mynegodd bryder hefyd ynghylch yr angen i wella diagnosis cynnar, 
cyfranogiad meddygon teulu, ac ymwybyddiaeth.  Mae'n edrych ymlaen at weithio 
gyda phawb i fwrw ymlaen â’r gwaith hwn. 
 
Andrew Yeoman 
Rhoddodd Andrew gyflwyniad ar Glefyd yr Afu yng Nghymru. Tynnodd sylw at y 
Grŵp Gweithredu Clefydau’r Afu, ei chwe thema allweddol, a’i lwyddiannau hyd yn 

hyn. Mae’r llwyddiannau hyn yn cynnwys Gofal Feirysau a Gludir yn y Gwaed (BBV), 
Llwybr Profion Gwaed Annormal yr Afu Cymru Gyfan, ehangu’r gweithlu, Cofrestrfa 
Afu Cymru, grwpiau cymorth i gleifion, a gwell enw da.  
 
Yna, tynnodd Andrew sylw at yr hyn sydd angen ei wneud nesaf.  Mae’r pethau hyn 
yn cynnwys:  

 Parhau i ganolbwyntio ar Feirysau a Gludir yn y Gwaed er mwyn cyrraedd 
targed Sefydliad Iechyd y Byd o ran eu dileu 

 Sefydlu Tîm Gofal Alcohol 7 diwrnod ym mhob Bwrdd Iechyd 
 Sefydlu Llwybr Profion Gwaed Annormal yr Afu  fel llwyddiant 

– Datblygu gwaith pellach ar ganfod clefydau yn gynnar 
– Symud i leoliadau cymunedol 

 Gwella gofal ysbyty ymhellach 
– Datblygu Safonau Clinigol Cymru 
– Addysgu gweithwyr iechyd proffesiynol eraill 

 Defnyddio’r gofrestrfa at y dibenion a ganlyn:  
– Mesur llwyddiant a datblygu ymchwil yng Nghymru 
– Diffinio gofynion sylfaenol y gweithlu 
 
Nododd Andrew y dylai’r Grŵp Trawsbleidiol ganolbwyntio ar y materion a ganlyn: 

 Timau gofal alcohol 
 Canfod clefyd yr afu yn gynnar 
 Gwella'r gweithlu Hepatoleg mewn gofal eilaidd 
 Monitro’r Datganiad Ansawdd, LDIG a chyllid  

 
 
Diolchodd Joel i bawb am fod yn bresennol, a daeth â’r cyfarfod i ben.  
 
Camau i’w cymryd 
Richard Daniels i drefnu’r cyfarfod nesaf tua mis Mehefin/Gorffennaf.  


